
Fundargerð nr. 24 

Framkvæmda- og veitunefnd Flóahrepps 

 
Fundarstaður:  Þingborg fundarsalur  

Fundardagur:  Þriðjudagur 27. ágúst 2024 

Fundartími:  8:15-9:45 

Fundarmenn:   Haraldur Einarsson, formaður 

Heimir Rafn Bjarkason 

Hjalti Guðmundsson 

Hulda Kristjánsdóttir, sveitarstjóri  

   

Að auki sat Börkur Brynjarsson ráðgjafi fundinn 

 

Haraldur Einarsson stýrði fundi. Hulda Kristjánsdóttir ritaði fundargerð.  

 
1. Vatnsveita 

a) Sveitarstjóri tók saman upplýsingar úr reikningum verktaka á milli funda. Börkur er að 

vinna úr þeim gögnum til að fá betri yfirsýn yfir helstu verkefni, nýframkvæmdir og 

viðhaldsverkefni undanfarin ár. Einnig hefur hann verið í áframhaldandi samskiptum 

við verktaka til að fá betri upplýsingar um stöðu mála svo auðveldara sé að 

forgangsraða framkvæmdum og fjárfestingu.  

Eftir samtöl og skoðun á málunum er metið svo að stóra lögnin meðfram þjóðvegi 1 

sé stóra vandamálið þ.e. gamla lögnin sem enn er notuð samhliða nýrri lögn. Þegar 

nýrri lögnin var lögð var meiningin að afleggja hina lögnina en svo ákveðið að nýrri 

lögnin myndi fæða dæluhúsið við Þingborg sem dælir vatni svo áfram. Sú lögn er 6 

bör og á að duga þó eldri lögnin væri lögð af. Kallar á dælu nær Selfossi.  

Að mati nefndarinnar ætti það að vera á 3-5 ára plani að afleggja eldri lögnina við 

þjóðveg 1 og koma henni alveg yfir í nýrri lögnina.  

Framkvæmda- og veitunefnd samþykkir að Börkur Brynjarsson geri kostnaðaráætlun í 

nýjan dæluskúr og þann búnað sem þarf til. Búnaður verði keyptur á árinu 2024 eins 

og fjárheimildir leyfa. Nefndin óskar eftir því við sveitarstjórn að tekið verði tillit til 

þeirrar framkvæmdar í fjárhagsáætlun næsta árs.  

Sveitarstjóri kanni möguleikann á staðsetningu fyrir dæluskúr í samráði við 

landeigendur og þá í kjölfarið lóðastofnun ef til þess kemur. 

 

b) Fyrir liggur að leggja þarf heimæð að Stórhólma, nærri Klængsseli. Lögnin sem liggur 

þar er orðin léleg og algeng vandamál þar. Hugmynd að nýta framkvæmdina við 

heimæðina til að afleggja hluta af lögninni þar sem mestu vandamálin eru til staðar 

og leggja nýja.  Neðri leggurinn á lögninni verði tekinn og tengti inná og svo haldið 

áfram með þessa lögn síðar.   

Framkvæmda- og veitunefnd samþykkir að fara af stað í þessa framkvæmd samhliða 

nýrri heimlögn að Stórhólma, enda rúmist það innan fjárfestingaráætlunar vegna 

vatnsveitu sem samþykkt er af sveitarstjórn.  

Nefndin óskar eftir því við sveitarstjórn að tekið verði tillit til þeirrar framkvæmdar í 

fjárhagsáætlun næsta árs. 

 

c) Börkur talar um að við fáum ekki aðgang inn á vöktunina hjá Selfossveitum. Þurfum 

að koma okkur upp vöktunarbúnaði og klára að koma ljósleiðara inn á alla 

dæluskúrana. Börkur tekur saman kostnaðinn við þær aðgerðir. Nefndin ítrekar 

mikilvægi þess að halda áfram með vöktunarmálin og tengingu dæluskúra við 

ljósleiðara.  

 

2. Huldu- og Maríuhólar – Nýtengingar og framkvæmdir 

Sótt hefur verið um 5 nýtengingar í Huldu- og Maríuhólum í samræmi við samtal og 

ákvarðanir landeiganda og Flóahrepps. Börkur mun klára kostnaðaráætlun fyrir 5 

nýtengingar. 

Börkur er með drög að verklýsingu sem samningur á milli landeiganda/framkvæmdaaðila og 

Flóahrepps myndi byggja á vegna framkvæmda í Huldu- og Maríuhólum.  

Ekki liggja fyrir upplýsingar um kostnað á þessu verki. Börkur hefur kallað eftir grunninum um 

þetta verk frá framkvæmdaaðila/landeiganda en bíður enn eftir svörum. Börkur mun klára 

heildarkostnaðarmat á svæðinu og gera áætlanir á nýteningar.  

 

3. Fráveitumál í Brandshúsum 

Ljóst er að skoða þarf fráveitumálin í öllu Brandshúsahverfinu þ.e. allar þrjár rotþrærnar og 

aðrennsli að þeim. Tillaga Barkar er að setja brunn við innrennslið með dælu sem dælir upp í 

siturbeð sem stendur ofar. 

Sveitarstjórn hefur þegar samþykkt að fela Berki Brynjarssyni og framkvæmda- og veitunefnd 

að vinna að úrlausn vegna frárennslisvandamála í Brandshúsahverfinu skv. bókun frá 13. 

ágúst 2024. 

Framkvæmda- og veitunefnd leggur áherslu á að farið verði í framkvæmdir við frárennsliskerf 

í Brandshúsahverfinu í haust og að þeim sé lokið fyrir veturinn. Nefndin mælist til þess við 

sveitarstjórn að Í framhaldi verði farið í samtal við lóðarleiguhafa í hverfinu m.t.t reksturs á 

fráveitukerfinu. 

Bent er á að ekki er gert ráð fyrir þessum framkvæmdum í fjárhagsáætlun 2024 og því kallar 

þessi ákvörðun á viðauka. 

 
4. Breytingar á Þingborg.  

Gróf kostnaðaráætlun í kringum 30 milljónir ( +/- 20% vikmörk). Hugmyndirnar gera ráð fyrir 

stækkun um ca 60 m2 á salnum og svo áhaldageymsla aukalega. 

Sveitarstjóri setur saman erindi fyrir sveitarstjórn með kostnaðaráætlun og helstu 

upplýsingum um mögulegar breytingar á Þingborg út frá umræðum og bókunum 

nefndarinnar.  

 

5. Fréttir úr Flóaskóla 

Búið að setja útihurðir og ganga frá í kringum þær. Búið að helluleggja frá 

starfsmannainngangi og næsta skref er að smíða bíslag/skjól við starfsmannainngang ásamt 

skjólveggjum á útikennslusvæði. Þær framkvæmdir eiga að klárast á árinu. Beðið verður með 

að filma innréttingar í heimilisfræðistofu, stefnt að því að nota haust, eða jólafrí í það. 

Berki falið að kalla eftir úttekt frá byggingafulltrúa, brunavörnum og Heilbrigðiseftirliti.  

Börkur og starfsmaður frá Agli Guðjóns ehf. fóru yfir stofnlögnina með frá Kjartansstöðum að 

Skeiðavegamótum á dögnum. Smá kafli sem verktaki mun laga Þvertengirnar eru ekki inni í 

verkefninu og okkar verktakar taka það síðar. Börkur hefur verið í samskipti við þá.  

 Börkur setur saman stutta skýrlu um lok verkefnisins. 

 

Næsti fundur framkvæmda- og veitunefndar verður 24. september kl. 8:15 í Þingborg.   

 

 

Fundargerð rituð af Huldu Kristjánsdóttur, sveitarstjóra 

